Үчәлле    авылы   барлыкка   килү.
    Кайбер рәсми чаралардан күренгәнчә Үчәлле авылы XVI гасырында барлыкка килгән.
     ХVII гасыр ахырында XVIII гасыр башында илдә  Петр I патшалык иткән дәвердә, Россиядә крестьяннарның  хәле нык начарлана. 
      Авыр салымнар һәм мәҗбүри чукындыру татар, чуваш, мари, мордва, удмурт халыкына зур авыр йөк булып төшә. Шуның нәтиҗәсендә  крестьяннар, Башкортстанга,  Оренбург якларына, Кама арьягына, Ык елгасы буйларына качып китәләр. Безнең  Үчәлле авылына  да шул чорда күчеп килүчеләр  булган.
     Үчәлле халкы арасында сакланган, буыннан буынга килгән легенда нигезендә, Үчәлле авылына өч семья нигез салган. Аларның берсе чуваш, икенчесе мари, өченчесе казан татары. Хәзерге чорда да авылның  көнчыгыш очында яшәүчеләрне чуваш очы кешеләре дип йөртәләр. Шуңа бәйле авыл исеменең  беренче версиясе, чуваш һәм мари телләрендә (уче- чолы) яки елга башы, ачык сулык мәгънәсеннән алынган дигән версия бар.
  Икенче версия буенча 1719- 1722 еллардан башлап, 1857 елга кадәр Россиядә  ревизияләр, ягъни халыкның  исәбен алулар үткәрелгән. Беренче һәм икенче (1722, 1747 еллар) ревизия материалларында Үчәлле авылы турында материаллар юк. Өченче ревизия 1762 елда уткәрелеп, төбәктәге күп авыллар белән беррәттән, Үчәлле авылы да телгә алына. Документта куренгәнчә, авылга Казан өязеннән күчеп килгән ясыклы татарлар нигез сала. Алар өязнең  Арча даругасы Үчәлле, Гәрдәле һәм Яңа Салагыштан, Жори даругасы Тәкермән һәм Казан авылларыннан. Күчеп килүчеләрнең күбесе Үчәлледән булганга авылга Үчәлле исеме бирелгән дип исәпләнә.
   Билгеле булганча Е. Пугачев җитәкчелегендәге крестьяннар сугышы (1773- 1775 еллар) төбәкне читләтеп үтми. Риваятьләргә  караганда, Чатыр Тауда баш кутәрү-ләр хөкүмәт гәскәрләренә  каршы сугышларга хәзерләнеп ятканнар. Ногайбәк һәм Бакалы крепостьләре тирәсендә  канлы сугышлар була. Үчәлледә тирә-як авыллардан да восстаниедә катнашучылар исемлегендә курсәтелә. Гасыр ахырына (1795ел) Үчәлледә 23 хуҗалык булып, анда 90 ир-ат һәм 95 хатын-кыз яши.    
                                                                              (Таһир Каримов “Үчәлле тарихы”).     
ҮЧӘЛЛЕ АВЫЛЫ

     Үчәлле авылы Азнакайдан көньяк-көнчыгышта урнашкан. Азнакай белән Үчәлле авылы арасы 26км. Авылының төньяк-көнбатыш ягында Чатыр тау күренеп тора. Климаты уртача континенталь. Авыл Азнакай һәм тирә як авыллар белән асфальт юл белән тоташкан. Авылны җиләк-җимешкә,гөмбәгә, җәнлек- җанварга бай урманнар белән әйләндереп алган. Авыл аркылы Үчәлле инеше ага. Авылда ике буа бар. Анда авыл халкы  һәм килгән кунаклар балык тота, су керә, ял итә. Авыл территориясе һәм тирә ягы экологик яктан чагыштырмача чиста. Урманнар күпчелек яфраклы агачлардан тора. Бүгенге көндә 214 хуҗалыкта 264 кеше яши.
 
1928 елда районда күмәк төстә коллективлаштыру башлана, 1929 елда Үчәлле җирлегендә “Уразман” колхозы оеша, председателе Самигулла Гыйззәтуллин була. 1964 елның 7 нче октябреннән 1991 елның 13 февраленә кадәр колхоз белән Фатыйхов Тәлгать Карип улы җитәкчелек итә. Шул  вакытта ул  миллионер колхозларның берсе булып таныла. Бүгенге көндә бу авылда 149  хужалык , анда 267 кеше яши.

ЯКТЫ КҮЛ АВЫЛЫ

  Якты Күл авылы Азнакай районында бердәнбер чуваш авылы.1926-1927 елларда  берничә гаилә , яшәү өчен уңайлы урын эзләп Әлмәт районы Суркино авылыннан күчеп килеп урнашкан. Якты  Күл авылы Үчәлле авыл жирлеге составына керә. Бүгенге көндә бу авылда 44 хужалык , анда 64 кеше яши. 2018 елның 20 сентябрендә авылда бөтен уңайлыклары булган Күпфункцияле Үзәк ачылды.Анда Мәдәният йорты, күчмә авыл китапханәсе, медпункт халыкка хезмәт күрсәтә.

ТЕКМӘЛЕ АВЫЛЫ
Текмәле авылы 1926 елда төзелгән. Уразай авылыннан күчеп килеп, берничэ гаилә Текмәле буена урнашалар. Шуннан чыгып исеме Текмәле дип атала.
931 елда  Ишкәй колхозы төзелә. Анын рәисе беренче  рәисе - Сабуров Сабуров булган,аннан соң рәис булып  Батырщин Вагыйз, Шагиев Фазлыйлар эшләгәннәр. 
Колхозларны эреләндерү башлангач, 1950-1951 елларда аерым яшәгән  Ишкәй колхозы "Уразман" колхозына кушыла. Бүгенге көндә бу авылда 27 хужалык , анда 31 кеше яши.

КЫЗЫЛ ЙОЛДЫЗ АВЫЛЫ
    1928-29 елларда Үчәлле авылыннан берничә гаилә аерылып, авылдан ерак булмаган урман эчендәге авылга нигез салып, аңа Кызыл Йолдыз исеме бирә. Кызыл Йолдыз авылы аерым колхоз булып яши башлый, анда яшәүчеләр терлекчелек‚ игенчелек белән шөгыльләнә. Колхоз белән озак еллар Шагиев Фазлый җитәкчелек итә. Колхозларны эреләндерү чорында‚ аерым яшәгән Кызыл Йолдыз авылы “Уразман" колхозына кушылып (1950-51 еллар), аерым бригада булып яши башлый.
[bookmark: _GoBack]    Бабайлар бу авылның урынын сайлаганда, киләчәк буын алдында бурычлы булып калырлык итмичә, бар ягын исәпләп урнашканнар. Ләкин районда 1975 елларда перспективасыз,кечкенә авыллар төшенчәсе барлыкка килгәч, Кзыл Йолдыз авылы заман ритмына иярә алмыйча, тарала башлый. 20 дән артык хужалыгы булган авылның башлангыч мәктәбе‚ клубы, кибете ябыла, авыл халкының 4-5 гаиләсе Үчәллегә, калганнары районга һәм төрле төбәкләргә таралалар. Бүгенге көндә авылның 3 хуҗалыгында 2 кеше  бар.
